
S.T.O. PRIM IMHALLEF SILVIO CAMILLERI  
ONOR. IMHALLEF TONIO MALLIA 

ONOR. IMHALLEF JOSEPH AZZOPARDI 
 

Seduta ta’ nhar it-Tlieta 15 ta’ Dicembru 2015 
 
Numru 
 
Citazzjoni Numru 773/05 RCP 
 
 

Lay Lay Company Limited  
 

v. 
 

Nicholas Falzon bhala likwidatur tas-socjeta`  
Aslan Enterprises Company Limited C-17683 

skont nota ta’ assunzjoni datata 2 ta’ Novembru 2011 
li biha assuma l-atti tal-kawza tal-istess socjeta`; 

B.D. Limited C-7281; Modern Design Properties Limited (C-14871); 
Polidano Holdings Limited (C-15143) 

 

Il-Qorti: 

 

Dan huwa provvediment dwar jekk l-appell li ressqet is-socjeta` Lay Lay 

Co. Ltd. ghandux jigi dikjarat dezert.  Skont l-Artikolu 249 tal-Kodici ta’ 

Organizzazzjoni u Procedura Civili (Kap. 12 tal-Ligijiet ta’ Malta), fil-kaz 

ta’ appell minn sentenza, il-garanzija ghall-ispejjez ghandha issir u tigi 

depozitata fil-qorti mhux aktar tard minn jumejn mid-data stabbilita ghas-

smigh tal-appell.  Din id-data kienet it-3 ta’ Novembru, 2015, u sa jumejn 

qabel dik id-data, il-garanzija ghall-ispejjez (maghrufa kommunent bhala 

malliverija) ma kienetx giet depozitata.  Fit-termini tal-Artikolu 209(1) tal-

istess Kap. 12, din il-Qorti ghandha tiddikjara l-appell dezert. 

 

Is-socjeta` appellanti targumenta, pero`, li t-terminu impost fl-Artikolu 

249 imsemmi ghadu ma skattax, peress illi hi ghadha ma gietx notifikata 

bl-avviz tas-smigh tal-appell u bl-avvizi ghall-hlas tal-kawtela.  Mill-atti 

jidher li din is-socjeta` appellanti giet notifikata b’dawn l-avvizi fil-11 ta’ 

Gunju, 2015, bl-atti jithallew f’idejn certu Kirstien Axisa.  In-notifika, 

mhux kontestata, saret fl-ufficcju registrat tal-kumpanija. 

 

Is-socjeta` appellanti tikkontesta l-validita` tan-notifika, ghax tghid li 

Kirstien Axisa ma ghandux ir-rapprezentanza ta’ u mhux impjegat 

taghha.  Jirrizulta li dan Kirstien Axisa huwa n-neputi (grandson) ta’ 

Michael Axisa, l-uniku direttur tas-socjeta` Lay Lay Co. Ltd. 

 

Din il-Qorti tqis in-notifika bhala valida.  L-Artikolu 187(4) tal-imsemmi 

Kap. 12 jghid li notifika lill-korp li jkollu personalita` guridika distinta tista’ 

ssir billi tithalla kopja f’idejn il-persuna li jkollha rapprezentanza guridika 

ta’ dak il-korp, u dan billi tithalla f’idejn membru tal-familja tieghu.  Fil-

kawza Xanthippe Shipping Ltd. v. Kontrollur tad-Dwana deciza mill-

Prim’ Awla tal-Qorti Civili fid-19 ta’ Mejju, 2005 intqal hekk fil-kuntest: 

“Illi l-procedura ta’ notifika ta’ atti gudizzjarji ta’ korp li jkollu personalita` 
guridika distinta hija mfissra fl-Artikolu 187(4) tal-Kodici tal-Procedura 
Civili.  F’dak il-kaz, biex notifika jitqies li saret sewwa, jehtieg jintwera li 
jew (a) thalliet kopja tal-att fl-ufficcju registrat, fl-ufficcju ewlieni, jew fil-
post tan-negozju jew fl-indirizz postali, f’idejn persuna li jkollha r-
rapprezentanza guridika ta’ dak il-korp, jew segretarju tal-kumpannija, 
jew persuna ohra awtorizzata bil-miktub; jew (b) f’idejn xi  hadd mill-
imsemmija persuni, imma billi tithalla f’idejn membru tal-familja jew 
tad-dar jew f’idejn wiehed fis-servizz ta’ persuna bhal dik jew ta’ 
prokuratur taghha, jew f’idejn persuna awtorizzata minn persuna bhal 
dik biex tircievi l-posta taghha, fil-post fejn dik il-persuna tkun toqghod 

jew tahdem jew fil-post tax-xoghol jew fl-indirizz postali taghha.” 
 

Dan hu dak li gara f’dan il-kaz.  L-atti thallew f’idejn ir-rapprezentant tas-

socjeta` Lay Lay Co. Ltd., fil-post tax-xoghol tieghu, u billi thalliet f’idejn 

membru tal-familja tieghu. 

 

Meta xehed Michael Axisa, hu qal li l-korrispondenza normalment 

tittiehed minnu jew mit-tfal tieghu izda n-neputi msemmi gieli jigi sal-

ufficcju.  Dakinhar jidher li la hu u lanqas uliedu ma kienu fl-ufficcju, izda 

dan l-ufficcju ma nghalaqx u n-neputi thalla hemm.  Bhala persuna li 

ghandha l-eta` taghha u membru tal-familja tad-direttur, dan seta’ jircievi 

l-atti gudizzjarji f’isem ir-rapprezentant tas-socjeta`.  X’ghamel dan in-

neputi f’dan il-kaz bl-atti gudizzjarji mhux rilevanti, ghax, kif qalet il-Prim’ 

Awla tal-Qorti Civili fil-kawza Salon Services Ltd. v. Dimech, deciza fit-

13 ta’ Novembru, 2003: 

 
“… … … hu obbligu ta’ kull direttur ta’ azjenda jew kumpanija li 
jamministra hwejjgu bil-ghaqal u jirranga l-affarijiet tieghu b’mod li 

jassigura li l-ittri ta’ certa importanza jaslu ghandu b’mod immedjat.” 

Dak li seta’ gara hu li n-neputi halla l-atti fuq l-iskrivanija ta’ Michael 

Axisa, u dan, li qal li qatt qabel ma kien fetah appell hu, injora jew ma 

apprezzax il-kontenut tal-avviz ghall-hlas tal-kawtela.  Fi kwalunkwe kaz 

jirrizulta wkoll illi anke meta sar jaf bid-data tas-smigh tal-appell, Michael 

Axisa ma hax hsieb jirregola l-posizzjoni tieghu u baqa’ ma ghamilx il-

kawtela li titlob il-ligi. 

 

Din il-Qorti, ghalhekk, wara li tqis li n-notifika lis-socjeta` Lay Lay Co. 

Ltd. valida, u wara li rat li ma gietx depozitata l-kawtela fi zmien li trid il-

ligi, tiddikjara l-appell dezert. 

 
 
 
 
 
Silvio Camilleri Tonio Mallia Joseph Azzopardi 
Prim Imhallef Imhallef Imhallef 

